
İnsan düşüncəsini və məntiqini 
maşınlarda əks etdirmək ideya-
sı qədim dövrlərə gedib çıxır. 
Aristotelin məntiq nəzəriyyəsi 
(eramızdan əvvəl IV əsr) – insan 
düşüncəsini formal qaydalarla 
izah etmək cəhdləri olmuşdur. 
XVII əsrdə Dekart və Ləbnits 
kimi filosoflar “ağlın riyazi mo-
dellərlə təsviri” fikrini ortaya 
atıblar. 
Süni intellekt ayrıca elm sahəsi 
kimi 1956-cı ildə ABŞ-nin Dart-
mut Konfransında formalaşıb. 
Burada Con MakKarti, Marvin 
Minski, Klod Şennon və digər-
ləri “artificial intelligence” ter-
minini ilk dəfə işlədiblər. Bu 
tarix SI-nin “doğum ili” hesab 
olunur. 1950-ci illərdə Alan Tu-
ring-in “Maşınlar düşünə bilər-
mi?” sualı və onun təklif etdiyi 
Turing testi nəzəri əsas yaratdı. 
1950–1960-cı illərdə sadə proq-
ramlar – məsələn, şahmat proq-
ramları və məntiqi teoremləri 
sübut edən sistemlər ilk praktiki 
nümunələr oldu. 1960-1980-ci il-
lərdə ekspert sistemləri, 1990-cı 
illərdə neyron şəbəkələr, 2000-ci 
illərdə isə böyük məlumatların 
(Big Data) və güclü prosessor-
ların ortaya çıxması SI-nin real 
tətbiqlərini sürətləndirdi. 

Alan Turing və onun sualı
1950-ci ildə britaniyalı riyaziy-
yatçı və məntiqçi Alan Turing 
“Computing Machinery and 
Intelligence” adlı məqalə dərc 
etdi. Burada o, məşhur sualı 
verdi:

“Maşınlar düşünə bilərmi?”
Bu sual birbaşa “bəli” və ya 
“xeyr” cavabından çox, düşün-
mənin necə ölçülə biləcəyini 
araşdırmaq məqsədi daşıyırdı. 
Turing düşüncənin ölçülməsi 
üçün “Imitation Game-İmita-
siya oyunu” adlanan bir oyun 
təklif etdi. Sonradan buna Tu-
ring testi deyildi. Onun mahiy-
yəti belədir:
1. Bir insan (sual verən) pərdə 
arxasında gizlənmiş iki tərəflə 
yazılı dialoq qurur: biri insan-
dır, digəri isə maşın.
2. Sual verən kimin insan, kimin 
maşın olduğunu ayırd etməyə 
çalışır.
3. Əgər sual verən insanı və ma-
şını dəqiq seçə bilmirsə, deməli, 
maşın “düşünə bilir” kimi qəbul 
edilir.
Turing testi süni intellektin ilk 
rəsmi ölçü meyarı sayılır. Bu-
rada əsas diqqət “düşünmək” 
sözünün abstrakt izahına yox, 
insanla bənzər davranış sər-
giləmək qabiliyyətinə yönəl-
mişdi. Bu ideya sonrakı onillik-
lərdə SI araşdırmalarının fəlsəfi 
və elmi əsasını qoydu.
Gəlin, Turing testinin üstün-
lükləri və çatışmazlıqlarına 
baxaq:
Üstünlükləri:
1. Turing testinin əsas üstünlüyü 
odur ki, “intellekt” anlayışını 
abstrakt fəlsəfi izahlarla deyil, 
praktik müşahidə ilə ölçür. Sa-
dəcə insan-maşın dialoqu ki-
fayətdir.
2. İnsan davranışına əsaslandığı 
üçün real həyatda qəbul edilə bilən 
bir ölçü təqdim edir. Yəni “insan 
kimi danışırsa, kifayətdir”.
3. Bu test süni intellekt tədqi
qatlarını illərlə istiqamətləndi-
rib. İnsanla təbii ünsiyyət qur
maq məqsədi chatbotların, təbii 
dil işlənməsinin inkişafına bö
yük təkan verib.
Çatışmazlıqları:
1. Bir maşın insan kimi danışa 
bilər, amma bu onun həqiqətən 
“düşündüyünü” sübut etmir. Sa-

dəcə simvolları emal edir. (Sear-
le-in “Çin otağı arqumenti” bu
na qarşı ən məşhur tənqiddir).
2. İntellekt yalnız dil bacarığı ilə 
ölçülmür. Məntiq, yaradıcılıq, 
hisslər, öyrənmə, problem həlli 
kimi sahələr testdə nəzərə alın-
mır.
3. Maşınlar xüsusi “aldatma” 
texnikaları ilə insanı çaşdıra 
bilər. Bu isə testin obyektivliyi-
ni azaldır.
4. Testin nəticəsi sorğu aparan 
insanın diqqətindən, bilik sə-
viyyəsindən asılıdır. Hər zaman 
dəqiq və sabit nəticə vermir.
Turing testi tarixi baxımdan çox 
önəmli olsa da, bu gün süni in-
tellekti qiymətləndirmək üçün 
yeganə meyar hesab edilmir. 
İndi SI-nin “ağıllı” olub-olmadı-
ğını ölçmək üçün əlavə metod-
lar var: IQ testlərinə bənzər ri-
yazi tapşırıqlar, Özünüöyrənmə 
qabiliyyətləri, Mühitdə müstəqil 
qərar vermə bacarıqları və s.
Bəs Çin otağı arqumenti nədir?
Bu arqumenti 1980-ci ildə ame-
rikalı filosof Con Searle Tu-
ring testinə qarşı irəli sürdü. 
Məqsəd sübut etmək idi ki, bir 
maşın insan kimi cavab versə 
də, bu onun həqiqətən düşün-
düyü demək deyil. Eksperi-
mentin təsviri belədir: 
1. Tutaq ki, bir insan (çin dilini 
bilməyən) otaqda oturur.
2. Onun qarşısında çin heroq-
liflərinin istifadəsini izah edən 
qaydalar kitabı var.
3. Kənardan ona çin dilində su-
allar yazılı şəkildə verilir.
4. O isə qaydalar kitabından is-
tifadə edərək uyğun heroqlifləri 
seçib cavabı geri göndərir.
Nəticədə kənarda olan çin dili 
bilən adam baxanda elə bilir ki, 
otaqdakı şəxs çin dilini bilir və 
düşünür. Amma əslində otaq-
dakı adam yalnız simvolları me
xaniki qaydada birləşdirir, dili 
və mənanı anlamır. Kompüter 
də eyni cür işləyir: simvolları 
emal edir, uyğun cavablar yara-
dır, amma bu onun “anladığını” 
və ya “şüurlu olduğunu” sübut 
etmir. Yəni Turing testini keçmək 
“ağıl” və ya “şüur” sübutu deyil, 
sadəcə davranış oxşarlığıdır.
Çin otağı arqumenti göstərir 
ki, intellekt yalnız xarici dav-
ranışla ölçülə bilməz. Anlama 
və şüur məsələsi daha dərin 
və mürəkkəbdir. Bu səbəbdən 
də elm adamları sonralar süni 

intellektin qiymətləndirilməsi 
üçün əlavə metodlar axtarmağa 
başladılar.
İndi gəlin, Çin otağı arqumen-
tinin süni intellekt fəlsəfəsin
də yaratdığı mübahisələrə ba
xaq:
Tərəfdarların mövqeyi (Çin otağı 
arqumnetini müdafiə edənlər)
1. Onların fikrincə, kompüterlər 
sadəcə simvolları emal edir. Yə
ni onlar sintaksisi (qaydaları) 
yerinə yetirirlər, amma semantik 
(mənanı) anlamırlar. Məsələn, 
ChatGPT səninlə çox məntiqli da-
nışa bilər, amma bu onun "şüur-

lu" olması anlamına gəlmir.
2. İnsan davranışını təqlid etmək 
“anlamaq” demək deyil. Əgər bir 
proqram suallara düzgün cavab 
verirsə, bu yalnız “proses”dir, 
“anlama” deyil.
3. Həqiqi intellekt yalnız cavab 
verməklə deyil, həm də niyyət, 
şüur və subyektiv təcrübə ilə bağ-
lıdır. Bunlar maşında yoxdur.
Tənqidçilərin mövqeyi (Çin ota-
ğı arqumentinə qarşı çıxanlar)
1. Searle-in misalında otaqda-
kı adam dili bilmir, amma bü-
tün otaq sistemi (adam + kitab 
+ qaydalar) dili bilir kimi çıxış 
edir. Bu halda “anlama” fərddə 
yox, sistemin özündə yerləşir.
2. Arqument daha çox statik qay-
dalar üzərində qurulub. Halbuki 
müasir süni intellekt öyrənir, təc-
rübədən nəticə çıxarır və qayda-
ları özü formalaşdıra bilir.
3. Əgər maşın insanla ayırd edil-
məyəcək səviyyədə dialoq qura 
bilirsə, onun “həqiqətən anlayıb-
anlamaması” fəlsəfi mübahisə-
dir. Real həyatda vacib olan 
funksional nəticədir.
Çin otağı arqumenti hələ də açıq 
mübahisədir. Bəziləri üçün bu, 
süni intellektin heç vaxt “həqi
qətən ağıllı” ola bilməyəcəyini 
göstərir. Digərləri üçün isə bu 
arqument zəifdir, çünki intellekt 
davranış və öyrənmə üzərində 
ölçülməlidir, daxili “şüur” tələbi 
isə artıqdır, - deyən tərəflər də 
var. 
Sonda fikirlərimi bu formada 
yekunlaşdırmaq istərdim. Süni 
intellektin özünə aid həyat təc-
rübəsi yoxdur. O başqalarından 
öyrəndiklərini sanki özünə aid 
imiş kimi təqdim edir. Süni in-
tellekt heç vaxt “Koroğlu uver-
türası”na qulaq asıb, tarixi hiss-
lərə qapılmyacaq, Bayatı-Şirazı 
dinləyərkən, tükləri biz-biz ol-
mayacaq. Qara Qarayevin “Yed-
di gözəl baleti”nə və ya Vival-
dinin “For Season-Dörd fəsil”, 
Bethovenin simfoniyalarını din-
ləyərkən insan kimi emosional 
hisslər keçirməyəcək, o sadəcə 
və sadəcə insanı imitasiya edə-
cək. Həyat insana məxsusdur, 
hisslər də insanda mövcuddur. 
Süni intellekt isə insanın çətin 
işlərini həyata keçirmək üçün 
təsirli bir alətdir. Hər zaman cə-
miyyətin faydası üçün istifadə 
edilməsini arzu etdiyimiz bir 
alət...

Bəhruz Əliyev,
 İnformasiya Texnologiyaları 

üzrə mühəndis-tədqiqatçı, 
Azərbaycan Kibertəhlükəsizlik 
Təşkilatları Assosiasiyasının 

(AKTA) eksperti 

Bu ilin ikinci rübünün sonun-
da Avrozonada (EA20) dövlə-
tin ümumi borcunun ümumi 
daxili məhsula (ÜDM) nisbəti 
88,2 faiz təşkil edib. Bu göstə-
rici ilin birinci rübünün sonu 
(87,7 faiz) ilə müqayisədə ar-
tıb. Avropa İttifaqında (Aİ) isə 

bu borcun ÜDM-ə nisbəti 81,5 
faizdən 81,9 faizə yüksəlib.
Bu barədə Aİ-nin Statistika 
İdarəsinin (Eurostat) məluma-
tında bildirilib.
Ötən ilin ikinci rübü ilə müqa
yisədə dövlət borcunun ÜDM-ə 
nisbəti həm avrozonada (87,7 
faizdən 88,2 faizə), həm də bü-
tövlükdə Avropa İttifaqında 
(81,2 faizdən 81,9 faizə) artıb. 
Dövlət borcunun əsas hissə-
sini qiymətli kağızlar təşkil 
edib. Bu kateqoriya avrozona-
da 84,2 faiz, Aİ-də isə 83,7 faiz 
olub. Kreditlərin payı avrozo-

nada 13,2 faiz, Aİ-də isə 13,8 
faiz, pul və depozitlər isə hər 
iki iqtisadi məkan üzrə 2,5 faiz 
təşkil edib.
Dövlət borcunun ÜDM-ə nis-
bəti üzrə ən yüksək göstəri-
cilər Yunanıstanda (151,2 faiz), 
İtaliyada (138,3 faiz), Fransada 
(115,8 faiz), Belçikada (106,2 
faiz) və İspaniyada (103,4 faiz) 
müşahidə olunub. Ən aşa-
ğı göstəricilər isə Estoniyada 
(23,2 faiz), Lüksemburqda 
(25,1 faiz), Bolqarıstanda (26,3 
faiz) və Danimarkada (29,7 
faiz) qeydə alınıb.

İnvestisiya bankı “Goldman 
Sachs”ın analitikləri neft tan-
kerələrinin peyk izləmə mə-
lumatlarını Beynəlxalq Enerji 
Agentliyi və ABŞ Energetika 
Nazirliyinin ehtiyat göstəri-
ciləri ilə müqayisə edərək, 
belə qənaətə gəliblər ki, “uzun 
müddət gözlənilən qlobal pro-
fisit” nəhayət özünü göstər-
məyə başlayıb.
OECD ölkələrindəki ehtiyatlar 
artıb – müşahidə olunan kom-
mersiya ehtiyatları ilin əvvə-
lindən bu yana gündəlik 340 
min barel artıb ki, bu da ümu-
mi həcmin təxminən dörddə 
birinə bərabərdir.

Gözlənilir ki, 2025-ci ilin so-
nuna qədər bu pay ümumi 
həcmin üçdə birinə qədər yük-
sələcək.
Rusiyada hasilatdakı dəyişik
liklər bankın proqnozuna tə-
sir edən əsas risk amilidir. 
“Goldman Sachs” bu amilləri 
nəzərə alaraq “Brent” markalı 
neftin qiymətinin 2026-cı ilin 
dördüncü rübündə bir barel 
üçün 52 dollara qədər enəcəyi-
ni gözləyir.
Rusiyada istehsalın azalması 
riskini yaradan səbəblər bun-
lardır: logistika problemləri, 
avadanlıqların köhnəlməsi, güc
lü rubl və Ukraynanın enerji inf-

rastrukturuna hücumları.
Bununla belə, analitiklər qeyd 
edirlər ki, qiymətlərin azalma-
sı yavaş ola bilər, çünki ehti-
yatların artımı artıq bazar qiy-
mətlərində nəzərə alınıb, həm 
də dizel yanacağının yüksək 
emal rentabelliyi tələbi dəstək-
ləməyə davam edir.

“Amazon” şirkəti 2033-cü ilə 
qədər robotların köməyi ilə 
təxminən 600 min amerikalı 
işçini işə götürməkdən imtina 
etməyi planlaşdırır.
Bu barədə “The New York Ti-
mes” (NYT) nəşri məlumat 
yayıb. Məlumata görə, Ama-

zon-un robototexnika koman-
dası şirkətin bütün əməliy-
yatlarının təxminən 75 faizini 
avtomatlaşdırmaq üzərində 
çalışır. Gözlənilir ki, artıq 2027-
ci ilə qədər ABŞ-də 160 min iş 
yeri ləğv ediləcək. Avtomatlaş-
dırma tədbirləri şirkətə 2025–
2027-ci illər ərzində 12,6 mil-
yard dollar qənaət gətirəcək.
“Amazon” ictimaiyyətdə iş 
yerlərinin itirilməsinə dair 
mümkün mənfi reaksiyadan 
əvvəl məsuliyyətli korporativ 
iştirakçı kimi imicini qoruma-
ğa çalışıb. Şirkət guya, ictimai 
layihələrdə iştirak və “avto-
matlaşdırma” və “süni intel-

lekt” kimi ifadələrdən qaçmaq 
planlarını müzakirə edib. On-
ların yerinə daha yumşaq ifa-
dələr – “müasir texnologiya-
lar” və ya insanların yanında 
işləyən robotları ifadə edən 
“kobot” (collaborative robot) 
termini təklif olunub.
“Amazon” nümayəndəsi Kel-
li Nantal “The Verge” nəşrinə 
bildirib ki, yayılan sənədlər 
yalnız bir komandanın baxış-
larını əks etdirir və şirkətin in-
diki və ya gələcək işəgötürmə 
strategiyasını əhatə etmir. O 
əlavə edib ki, sızan məlumat-
lar şirkətin planlarını tam və 
dəqiq şəkildə əks etdirmir.

Qiymətli metallar bazarında 
genişmiqyaslı satışların təsiri 
ilə qızıl 2013-cü ildən bəri ən 
kəskin enişini, gümüş isə 2021-
ci ildən bu yana ən böyük qiy-
mət itkisini yaşayıb.
Marja xəbər verir ki, bir neçə 
həftə davam edən və qiymət-
li metalların ardıcıl olaraq 
rekord səviyyələrə yüksəl-

məsinə səbəb olan “rallidən” 
sonra qızılın qiyməti kəskin 
şəkildə geriləyib.
Dünən qızılın bir unsiyasının 
qiyməti 4381,52 ABŞ dollarına 
qədər yüksələrək yeni zirvəyə 
çatmışdı. Lakin bu gün qlobal 
birjalarda qızıl 6,3% ucuzlaşa-
raq son 12 ilin ən böyük ge-
riləməsini qeydə alınıb.

Qiymətlərin düşməsində bir 
sıra amillər rol oynayıb - Çin və 
ABŞ arasında aparılan müsbət 
ticarət danışıqları, dolların möh-
kəmlənməsi, ABŞ hökumətinin 
fəaliyyətindəki fasilə səbəbin-
dən investorların mövqelərində 
yaranan qeyri-müəyyənlik, elə-
cə də Hindistanda mövsümi qı-
zıl alışı dalğasının başa çatması 
kimi faktorlar qiymətli metalla-
rın dəyərini aşağı salıb.
ABŞ Prezidenti Donald Tramp 
və Çin Dövlət Başçısı Si Cin-
pinin gələn həftə ticarət sahə-
sində fikir ayrılıqlarını aradan 
qaldırmaq üçün görüşəcəkləri 
gözlənilir. Bu görüşə dair op-
timizm “təhlükəsiz liman” 
kimi qəbul edilən qızıla tələbi 
azaldıb. Eyni zamanda, ABŞ 
dollarındakı artım qızılı digər 
valyutalarla alan investorlar 
üçün daha baha edib.
Bu il təxminən 80% bahalaşan 
gümüş də bu gün eniş tenden-
siyasına qoşulub.

